
TEMPERAMENTNING HOZIRGI ZAMON NAZARIYALARI

Mirzo Ulug ‘bek nomidagi O ‘zbekiston Milliy Universitetining
Jizzax filiali Oila psixologiyasi kafedrasi o ‘qituvchisi
Shovxiyev Lugmoniddin Boynazar o‘g‘li

Mirzo Ulug ‘bek nomidagi O ‘zbekiston Milliy Universitetining
Jizzax filiali “Psixologiya” fakulteti 531-22 guruh talabasi
Usmonov Shaxriyor Tojikulovich

Tayanch iboralar: Temperament, temperament hagidagi nazariyalar, Oliy nerv
faoliyati tiplari, Temperament tiplari va ularning psixologik xarakteristikasi.

Ma’lumki, odamlar xulg-atvor va faoliyat motivlari nisbatan teng bo‘lganda, bir
xil tashqi ta’sir etganda, bir biridan ta’sirchanligiga va ko‘rsatayotgan energiyasiga
ko‘ra sezilarli darajada farq qiladilar. Jumladan, bir xil kishi sekinlikni, boshqasi
shoshilishni yoqtiradi, bir xil odamlarga hissiyotlarning tez o‘yg‘onishi xos bo‘lsa,
boshgasiga esa sovuqqonlik xosdir, boshga birovni keskin imo-ishoralar, ma’noli
mimika, boshqasining harakatlarida og‘ir-bosiqlik, yuzining juda ham kam harakat
qgilishi ajratib turadi. Kishining harakatlardagi o‘zgarishi tabiiy ravishda ko‘pincha
tarbiyalangan ustanovkalar (ko‘rsatmalar) va odatga, vaziyatning talabiga va shu
kabilarga bog‘liq bo‘ladi. Ammo so‘z yuritilayotgan individual farglar o‘zlarining
tug‘ma asosiga ega bo‘lishi shubhasizdir. Bu shu narsa bilan tasdiqlanadiki, bunday
farglar bolaligidayoq ma’lum bo‘la boshlaydi, xulg-atvorning va faoliyatning turli
sohalarida ko‘rinadi va alohida barqarorligi bilan ajralib turadi. Individga xos dinamik
fazilatlar o‘zaro ichki bog‘lanishga ega bo‘lib, o‘ziga xos tuzilishni tashkil etadi.

Temperamentning xususiyatlari psixikaning individual xususiyatlaridan bo‘lib,
inson psixik faoliyatining o‘tishini, dinamikasini belgilab beradi.

Psixik faoliyat dinamikasi fagat temperamentga bog‘liq emas. Psixik faoliyat
dinamikasi kishining motivlariga, psixik holatlariga ham bog‘liqdir. U holda
temperament va kishining faoliyatiga ta’sir qiluvchi xususiyatlarni qanday farqlash
mumkin. Buning uchun quyidagi belgilarni hisobga olish zarur.

Temperament lotincha - temperamentum - gismlarning nisbati degan ma’noni
anglatadi. Qadimda kishidagi tuyg‘ular va harakatlarning xususiyatlari uning
tanasidagi "sharbatlarning" (suyugliklarning) miqdoriga, ularning nisbatiga bog‘liq
deb hisoblanar edi. Bularning aralashmasi temperamentdir.

1. Temperamentning klassik nazariyalari va uning fiziologik asoslari

Temperament haqidagi ta’limot dastlab gadimgi (bizning eramizdan oldingi
460—356yillarda yashagan) grek olimi Gippokrat tomonidan yaratilgan. Uning

ta’limotiga muvofiq sur’atda, keyinchalik «temperament» termini ham ishlatiladigan
bo‘ldi, shuningdek, hamma to‘rt tip temperament nomlari o‘rnashib qoldi.

Gippokrat ta’limotiga muvofiq, odamlarning temperament jihatidan turlicha
bo‘lishi, ularning organizmidagi suyugqliklarning (xiltlarning) turlicha nisbatda bo‘lishi
bilan bog‘liqdir. Gippokrat fikricha, odam tanasida to‘rt xil suyuqlik (xilt) bordir.
Chunonchi, o‘t yoki safro (grekcha — chole), qon (lotincha — sangus), (qora o‘t -
grekcha melanchole) va balg‘am (grekcha — plegma) bordir. Bu suyuqgliklarning har
biri 0‘z xususiyatiga ega bo‘lib, ularning oz vazifasi, ishi bordir. Chunonchi, o‘tning
xususiyati — quruglikdir. Uning ishi — organizmdagi quruglikni saqlab turish, ya’ni
badanni qurug tutishdir. Qonning xususiyati — issiglikdir. Uning ishi organizmni isitib
turishdir. Qora o‘tning xususiyati — namlikdir. Uning ishi badan namligini saglab
turish, uning namligini tutib turishdir. Balg‘am (shilimshiq modda)ning xususiyati
sovuglikdir. Uning ishi badanni sovitib turishdir. Gippokrat fikriga muvofiq, har gaysi
odamda shu to‘rt xildagi suyuqlikdan biri ko‘proq bo‘lib, ustun turadi. Bu aralashma
(lotincha — temperamentum)lardan qaysi biri ustun bo‘lishiga qarab, odamlar
temperament jihatdan har xil bo‘ladilar. Xoleriklarda sariq o‘t ustun; sangviniklarda —
gon; melanxoliklarda qora o‘t; flegmatiklarda esa balg‘am (shilimshiq modda) ustun
bo‘ladi, deb ko‘rsatadi.

Mijoz odamda tabiiy ravishda paydo bo‘lishini va ular orqali odam ovqatlarni,
havo haroratini, yogqimli va yoqimsiz narsalarni bir-biridan farq qiladi deb «issiqlik»
va «sovuqlik» tushunchasini ajratib «issiq mijoz, sovuq mijoz» deb kishilarni ajratadi.
Issiq mijozli kishilar koloriyasi kuchli mahsulotlarni ya’ni yog‘li ovqat, qo‘y go‘shti,
tuxum, gant, yong‘oq, mag‘iz, qora choy kabilarni iste’mol qiladilar, bular qonni
oshiradi, kuchni, haroratni oshiradi; sut, mastava, ko‘k choy, baliq, o‘simlik va
boshqalar sovuqlikni oshiradi va ular mijozga ta’sir etadi deydi. Shunga binoan
issiglikni ko‘p iste’mol qiluvchilar issiq mijoz, sovuqlik mahsulotlarini iste’mol
qiluvchilar sovuq mijoz bo‘ladi deb ko‘rsatadi. Ibn Sino qadimgi grek ta’limotiga
binoan mijozning fiziologik asosi haqidagi to‘rt modda ya’ni olov, havo («yengil»
element), suv, yer («og‘ir» element) va uning xususiyatlarini tahlil qilib, olov issiq,
yengil; havo issig va nam, suv sovug va nam, yer qurugq va sovugligiga asoslanib
mijozni issig, o‘rtacha, sovuq bo‘lishini aniglab berdi.

Keyinchalik temperament to‘g‘risidagi bu taxmin rad qilindi. Lekin
temperamentning 4 guruhga bo‘linishi va ularning nomlari saglab qolindi. Mutafakkir
olim mijozni odam organizmining Xususiyatini ifodalashini va u tashgi muhit
faktorlarini jismoniy va ruhiy idrok gilinishidir degan fikrni ilgari surdi. XX asrning
30—40 yillariga kelib temperament va uning nerv fiziologik asoslari haqidagi ta’limot
rus fiziologi 1. P. Pavlov tomonidan ishlab chigildi. Temperament xususiyatlarining
ilmiy sabablari I. P. Pavlovning yuksak nerv faoliyat tiplari haqidagi ta’limotida ochib

berildi. I. P. Pavlov yuksak nerv faoliyat turlari deganda hayvon bilan odam nerv
sistemasining faoliyatidagi eng muhim xususiyatlarning chatishuvini tushunar edi.

I. P. Pavlov fikricha, Gippokratning to‘rtta temperament tipiga to‘g‘ri keladi:

kuchli muvozanatli va epchil tip. Serharakat tip. Bu tip sangvinik temperament
asosini tashkil etadi;

kuchli, muvozanatli inert (sustkash) tip og‘ir vazmin tip. Flegmatik
temperamentning asosini tashkil etadi;

kuchli, lekin muvozanatsiz, ya’ni qo‘zg‘alish tormozlanishdan ustun chigadigan,
qizg‘in, jo‘shqin, tip. Bu — Xolerik temperamentning asosini tashkil etadi;

kuchsiz tip. Melanxolik temperamentning asosini tashkil etadi.

L. P. Pavlov temperamentni quyidagicha ta’riflaydi: «Har bir ayrim kishining va
shuningdek, har bir ayrim hayvonning ham eng umumiy xarakteristikasidir, har bir
individning butun faoliyatlariga muayyan giyofa beradigan nerv sistemasining asosiy
xarakteristikasidir»). Temperament, psixologik jihatdan olganda, kishidagi

hissiyotning qo‘zg‘alishlarida va kishidagi umumiy harakatchanlikda ko‘rinadigan
individual xususiyatdir.

Xolerik temperament — hissiyotning tez va kuchli qo‘zg‘aluvchanligi, bargaror
bo‘lishi bilan farq qiladi. Xolerik temperamentli kishilarning hissiyotlari ularning imo-
ishoralarida, mimikalarida, harakatlari va nutqlarida yaqqol ko‘rinib turadi. Xoleriklar
qizg‘inlik va tajanglikka moyil bo‘ladilar

Sangvinik temperament — hissiyotning tez, kuchli qo‘zg‘aluvchanligi, lekin
beqaror bo‘lishi bilan farq qiladi. Sangvinik temperamentli kishilarning kayfiyati tez-
tez o‘zgarib, bir kayfiyat o‘ziga teskari bo‘lgan ikkinchi bir kayfiyat bilan tez almashib
turmog ‘1 mumkin.

Flegmatik temperament — hissiyotning juda sekin, kuchsiz qo‘zg‘alishi va uzoq
davom etmasligi bilan farq giladi. Flegmatik temperamentli kishilar hissiyotlarining
tashqi ifodasi kuchsiz bo‘ladi. Bu xil temperamentli odamlarni xursand qilish, xafa
qilish yoki g‘azablantirish ancha giyin.

Melanxolik temperament — hissiyotning sekin, lekin kuchli qo‘zg‘aluvchanligi
va barqaror bo‘lishi bilan farq qiladi. Melanxoliklar barqaror, davomli bir kayfiyatga
moyil bo‘ladilar, lekin hissiyotlarining tashqi ifodasi juda zaif bo‘ladi. Melanxolik
temperamentli odamlar sustkash bo‘ladilar.

